
  
  

SESSIONI URDINARIA DI L’11 DI LUDDU 2025 

N° 2025 / M4 / 10 

QUISTIONI URALI DIPUSITATA DA JEAN LAURENT MORAZZANI PÀ U 
GRUPPU 

« SCELTA PATRIOTTA » 

Ughjettu :  A situazioni finanziara di a Cullitività di Corsica 

Sgiò Presidenti di u Cunsigliu esecutivu 

A Corsica avanza pocu à pocu in u prucessu di scambii incù u statu ingiru 

à un statutu d’autunumia, una dumanda cintrali si poni : quidda di a 

noscia capacità finanziara à appittassi di novi cumpitenzi dumani, allora 

chì ùn ci la femu oghji à amaistrà i nosci bisogni fundamintali. 
Dipoi parechji mesi, ci truvemu in una situazioni di custretti bugettarii, 
nant’à a mancanza di mezi, nant’à l’affoccu finanziariu di a Cullitività. Ma 
in u stessu tempu, purteti un prughjettu puliticu forti, chì brama di più 
rispunsabilità, più puteri è di più arnesi. 

Sgiò prisidenti, à chì ni semu oghji in materia di saluta finanziara ? À 
chì n’hè u liveddu di a debbita ? È sopratuttu : comu pudè pratenda 
rivindicà l’autunumia, sè noi ùn semi micca capaci d’amaistrà i nosci 
finanzi ? 



  
 

 

Tandu, a Cullitività hè in situazioni di pudè guvirnà, o gistiscia di modu 
simplici a penuria? Chì missaghju mandemu à u statu è à u populu corsu, 
quandul’ambizioni pulitichi sò alluntanati da i rialità bugettarii ? 

Vi ringraziu. 


